[bookmark: _GoBack]Unión del Pueblo Navarro (UPN) talde parlamentarioari atxikitako foru parlamentari Alberto Catalán Higueras jaunak 9-19-PES-00029 idatzizko galdera aurkeztu du. Hona Nafarroako Gobernuko Hezkuntzako kontseilariaren erantzuna: 
1.- 11tik 17ra bitarteko galderak ez dira ikastetxean eskola-jarduera egiteko baliatzen den hizkuntzari buruzkoak.
18tik 28ra bitarteko galderak galdera bakarra dira berez. Baliatu den formatu digitalean 11 galdera bereizi badira ere, galdera bakarra dago oinarrian: Zer hizkuntza erabiltzen duzu egoera hauetan?, halako moduan non zehaztu egin baitaiteke zer hizkuntza erabiltzen den 11 egoera desberdinetan. Galdera horrek 5. galderan jasotako informazioa osatzen du.
2. eta 3.- Jasotako informazioari esker –konfidentziala eta anonimotasunez tratatua–, Hezkuntza Departamentuak barne-azterlan globalak egin ditzake, ikastetxeei Ikastetxearen Hizkuntz Proiektua taxutzen eta garatzen hobeki laguntzeko, besteak beste.
Iruñean, 2019ko martxoaren 14an.
Hezkuntzako kontseilaria eta Gobernuko eleduna: María Solana Arana

